
 
 

 

TREBINJE  
 
Ovo je jedna od ukupno trinaest razglednica gradova koja daje vrlo kratak pregled grada. Predstavljene informacije nisu iscrpne niti je moguće u 
cijelosti obuhvatiti raznolikost iskustava, perspektive i društvene identitete stanovništva u bilo kojem od ovih gradova. Izjave o političkim 
činjenicama nemaju namjeru preferirati jedno viđenje tih činjenica u odnosu na druge niti nam je namjera ulaziti u političke razlike u pogledu 
osjetljivih institucionalnih aranžmana u zemlji. Političke su stranke kategorizirane prema lokalnim bazama birača, premda se neke stranke s 
izrazito jednonacionalnim biračkim tijelom također protive onome što vide kao dominantne oblike etnopolitike. Nadalje, popis stanovništva iz 
1991. godine pojedincima nije dao izbor u pogledu izjašnjavanja, već su njegove kategorije pojedince smještale u etničke i vjerske identitete; 
kategorije također nisu dozvoljavale izjašnjavanje pojedinaca ili porodica iz miješanih brakova, što čitatelj također treba imati na umu. Pored toga, 
segment koji obuhvata “glasove” građana nije filtriran niti je odobren. On je predstavljen tek kao odraz lokalnih perspektiva koje su istakli pojedinci 
koji su učestvovali u nekom od događaja tokom ovog istraživanja. Na koncu, ovaj projekt podrazumijeva dugoročni angažman s ljudima u ovim 
gradovima i mi ćemo se vraćati tamo kako bismo ispitali stajališta strana zainteresiranih za daljnje učešće u aktivnostima pomirenja i izgradnji 
povjerenja. Za više informacija o projektu i rezultatima istraživanja posjetite našu internetsku stranicu: Religion and Ethics in the Making of War 
and Peace i Faktori pomirenja i izgradnja povjerenja (na službenim jezicima u BiH). 

 
Trebinje je najjužnija općina u Hercegovini. Administrativno, pripada entitetu Republika Srpska. Trebinje je grad koji je 
kroz historiju imao bliske poslovne odnose sa Dubrovnikom, budući da je povezivao Bosnu sa Dubrovnikom na putu za 
Carigrad. Prema podacima iz 2013. godine, Trebinje ima 31.433 stanovnika. Danas je gotovo u cijelosti naseljeno Srbima, 
premda je prema popisu iz 1991. imalo raznolikiju strukturu, sa 18% stanovnika koji su se izjašnjavali kao Muslimani. Od 
rata naovamo u općinskoj skupštini uglavnom su zastupljene političke stranke sa srpskom glasačkom bazom. Na 
posljednjim lokalnim izborima iz 2012. godine, 9 poslaničkih mjesta pripalo je SNSD-u, 5 PDP-u, 4 SDS-u, 3 DP-u, 2 
Pokretu za Trebinje i po jedno mjesto SP-u, DNS-u i Stranci ujedinjenih penzionera.  

Tokom rata 1990-ih, većima Muslimana (ili Bošnjaka) i Hrvata je napustila Trebinje, a brojni predmeti pokrenuti pred MKSJ 
svjedoče o metodama etničkog čišćenja koje je u Trebinju primjenjivala vojska Republike Srpske. Godine 1991, Trebinje je 
bilo jedna od glavnih zapovjednih baza Jugoslovenske narodne armije (JNA). Zapovjednici JNA su naredili napad na hrvatski 
grad Dubrovnik.1 Ovo je pitanje stvorilo loše odnose između Trebinja i Dubrovnika, koji su godinama održavali značajne 
trgovačke veze.  

Grad danas pati od privredne stagnacije. Registrirana stopa nezaposlenosti je iznad prosječne stope u zemlji, a 2015. 
godine je iznosila 40%. Prema podacima iz 2013, prosječna neto plaća je iznosila 848 KM (28. mjesto u BiH), a BDP po 
glavi stanovnika 7.242,52 KM (25. mjesto u BiH).2 Dvije trećine zaposlenih radi u javnom, a samo jedna trećina u 
privatnom sektoru, što također doprinosi lošoj privrednoj slici grada. Ulaganja su prvenstveno usmjerena na 
vinogradarstvo. Slikoviti predjeli i kamena arhitektura Trebinje čine jednim od najljepših gradova u BiH i privlačnom 
turističkom lokacijom. Strategija razvoja grada nastoji promovirati bogato kulturno naslijeđe grada u kombinaciji sa 
poznatim vinima i prehrambenim proizvodima. Trebinje također ima saradnju sa susjednim gradovima (Herceg-Novi, 
Dubrovnik), koji su razvili turističku privredu.3 

Građani Trebinja koji su učestvovali u istraživanju snažno su podržali aktivnosti usmjerene na izgradnju mira i pomirenja, u 
prilog čemu govori grafikon na lijevoj strani. Kao i u drugim gradovima, izražena je velika podrška obrazovnim i kulturnim 
događajima posvećenim razbijanju predrasuda i uklanjanju prepreka, koja je dodatno osnažena velikim značajem koji se 
pridaje ulozi nastavnika u ovim procesima.  

 

 

                                            
1 MKSJ: http://www.icty.org/x/cases/strugar/ind/en/str-ai030331e.htm. 
2 Dostupno na stranici www.mojemjesto.ba. 
3 Strategija razvoja Opštine Trebinje 2009–2017.  



 
 

 

 

 

GLASOVI TREBINjA4: Učesnici sastanaka u okviru istraživačkog projekta u Trebinju pokazali su da su vrlo otvoreni 
prema pomirenju, potvrđujući da nisu doživjeli nikakve prepreke u tom smislu. Većina Bošnjaka iz Trebinja danas živi u 
zemljama zapadne Evrope, gdje su se dobro integrirali i ekonomski uspostavili svoje živote. Trebinje i svoje domove 
posjećuju samo tokom ljetnog odmora. 
Premda grad tvrdi da su učinjeni maksimalni 
napori u pogledu povrata imovine i obnove, 
navodeći da su ovi procesi u potpunosti 
okončani, bošnjačko i hrvatsko stanovništvo 
se još uvijek nije vratilo u grad. Razlog tome, 
kažu, nije nepoželjnost povratnika već slabi 
ekonomski izgledi grada i visoka stopa 
nezaposlenosti, koja podjednako pogađa i 
trenutne stanovnike grada. Veliki broj 
učesnika istakao je da se pitanjem prošlosti 
treba pozabaviti na odgovarajući način i da 
treba utvrditi činjenice, ali da za to još uvijek 
nema dovoljno političke volje te da mediji 
također igraju značajnu ulogu u tome. Kako je 
tržnica na glavnom trebinjskom trgu označena 
kao mjesto susreta ljudi iz različitih etničkih 
grupa, živih razgovora i saradnje, prema 
mišljenju građana Trebinja, ekonomski 
napredak i veća privredna saradnja sa drugim 
gradovima predstavljaju jedan od glavnih 
pokretača pomirenja, koji će potaknuti veći 
stepen interakcije među ljudima različitih 
etničkih grupa. Brojni su umjetnici istakli da bi kultura i umjetnost trebale igrati značajniju ulogu jer one potiču na 
razmjenu iskustava, mišljenja i interakciju. Međutim, kulturi i umjetnosti se ne pridaje veliki značaj, pa shodno tome ne 
uživaju značajnu podršku sistema javnog finansiranja.  

                                            
4 Ovaj dio predstavlja sažetak diskusija tokom fokus-grupe i javnih događaja održanih u Trebinju.  


